
 ۱۰/۱۱/۲۰۲                  پوهاند محمد بشیر دودیال
 

 
 سازمان په توګه  ياقتصاد ي ایکو د یوه منطقو 

 

 
 

 ( د دایریدونکی غونډې په مناسبت(ECO)د ) 
 

  د منطقوی سازمانو اړتیا،
  دمنطقوی سازمانو ستونزی،

  اهداف او تاثیرات،
  افغانستان او منطقوی سازمانونه،

 

 : د ایکو پېژندنه
 

او اړیکې او    ترمنځ اقتصادی مسایل هیوادو  جوړښت او جغرافیه کې دمربوطه سازمانونه په یوه ځانګړي منطقوي
نن ورځ دغو سازمانو او د هغو شریک کار ښه نتیجه ورکړې ده او دا سازمانونه دنړۍ  .  رانغاړي  ورکړې  -راکړې

دی،  (  Economic  Cooperation  Organization)ایکو     په سراسر کې زیات شوي هم دي. په دې کې یو هم
ترننه یې غړیتوب تعلیق دی(. د هیوادونو د تجربو او داقتصاد پوهانو د    ۱۴۰۱له )چې فغانستان یې غړی و/ وي به

نه اقتصادی سازمانونه  یواځې منطقوی  له مخې؛  بانکونه، منطقوی،  نظریاتو  ، منطقوی    بلکې منطقوی  بازارونه 
هر غړی خپل    د سازمانو دننه.  ترانزیت او ترانسپورت او داسې نور مسایل هم د اړتیا له مخې رامنځته شوي دي

دخپل مفاد اعظمی کولو او د اجناسو او     دی قوانینو له مخېاو داقتصا   اقتصادی مزیت، رجحانات او دریځونه ټاکې
خدماتو په مبادله لاس پورې کوي. دوی په ډیر ښه ډول سره خپل نسبي مزیت سنجوي او دهغې له مخې یوې بلې  

او     خصوصیات او دکار ځواک اندازه   سره دتبادلې انډول تامینوي. دمناطقو جغرافیاوي   یاحوزې   سیمې، منطقې

اقلیمی شرایط اومنابع، دترانسپورت سهولتونه اونورعوامل د دې لامل کیږي چې دسیمه ییزو   مهارت، طبیعی او 
مطالعاتو مراکز او منطقوي سازمانونه رامنځته شي. هغه علمی څانګه چې د دې ډول سازمانو مطالعه ترسره کوي،  

 Economicاو اقتصادی فعالیتونو    Spatial Dispersionد منطقوی اقتصاد په نوم یادیږي چې د فضایي بعُد  
Activities .اړیکې تحلیل او مطالعه کوي او دسیمې داوسیدونکو داقتصاد دښه والی لارښود نه کوي   

چې کې  برخه  هغه  په  طبیعی    دآسیا  دخپلو  سیمه  دغه  کوي.  موضوع صدق  دغه  لري،هم  موقعیت  هیواد  زمونږ 
ځانګړتیاوو له مخې یوخاص دریځ لري. افغانستان دجنوبی آسیا اومرکزی آسیا وصلوونکی نقطه ده،    اوجغرافیاوي

په لرغونو    درلود.   ې هیوادونو ته ډیر اهمیتتجارتی مسیر دسیم   له ډیرو پخوا وختونو څخه افغانستان او دافغانستان
تمدنونو زانګو ، دکاروانسرایونو   د  آریانا   وختونو کې د وریښمو سوداګریزه لاره له افغانستان څخه تېرېدله او لرغونۍ

افغانستان ته دآسیا دزړه     اوسني وخت کې  .او تجارتی بهیرونو څلورلارې او د کلتوري او مذهبی مراکزو ټاټوبی و
(Heart of Asia)     په توګه کتل کیږي. اوس په سیمه کېECO،SCO  ،SAARC   او داسې نور منطقه یی

سازمانو رامنځته شوی چې افغانستان دهغو غړیتوب لري. ددغو سازمانو یوهدف یا اساسي هدف اقتصادي روابط او  
د   دافغانستان    کیږي.   منطقې څخه خبرې   Eru-  Asiaتجارت دی. نن ورځ په پراخه کچه  چې په دې کې هم 

  .کې هم غړیتوب ترلاسه کړي وWTOله دې پرته افغانستان په  موقعیت او دریځ ډیر مهم دی.
دغه ذکر شوی سازمانونه د ماهیت له پلوه یوبل سره لږ او ډېر توپیر لري؛ مثلاً: د ایکو لوی هدف اقتصادی متقابلی 
مرستی دي، حال دا چې سارک خپلو اهدافو کې د اقتصادی همکاریو ترڅنګ، فرهنګی مسایلو او تبادلی ته هم ځای 

و ټکیو خپلو اهدافو کې ښودلي دي. مطلب دا چې د دې ډول  ورکړی او شانګهای بیا امنیتی او نظامی مسایل په څرګند
سازمانو تشکیلات، اهداف، غړی او اسناد باید وضاحت ولري او د ټولو غړو د توافق وړ اووسي. په منطقوی سازمانو  

غړیتوب هغه وخت ډیر ګټور وي چې هر غړی هیواد له منطقوی پلوه خپل نسبي او مطلق مزیت وپیژني او په   کې
دیوفعال شریک په توګه یوه سنجول شوي پالیسی ولري، ددغې پالیسي موخه باید داقتصادي کړنو رونق     ه کېمنطق

ډول ته     اوزیاتول وي. دې  داسې جیو   Regional  policyسیاست  افغانستان  او جیو  -ویل کیږي.   -اکونومیک 
پولیتیک موقعیت کې دی، چی د غوره او عالی سنجول شوی منطقوی پالیسی په لرلو سره ډیر اوچت دریځ ترلاسه  

   او ښه پرمختګونه کولای شي.
تجارت ښه شی، ځکه د سیمو ترمنځ د ځینو اجناسو     هیوادونه ځکه ګډ اقتصاد سازمان جوړوي چې د دوی ترمنځ

زیات تولید، دطبیعی منابعو میسروالی، اقلیم، دکار ځواک اندازه او کیفیت، په لګښتونو کی توپیر، د دوی د ظرفیت 
دمنطقوی سازمان حدود دغړو هیوادونو په تصصمیم پورې  .  د توپیر لامل ګرځی او دا توپیر باید بیرته متعادل شي

   اړه لري چې لاندې ګټورتیاوې په نظر کې نیسی:
دمنطقوی   سر عواید.   ، یادسړيد کچې لوړول   زیاتوالى ،مثلاً ، داستخدام  د اقتصادی فعالیتونو په شمیرکې •

ځانګړتیاوې   اقتصاد جغرافیاوي  روابط،  اوسیمو  دهیوادونو  کې  بحث  په  پالیسیو  یی  منطقه  اقتصادي    ،او 
  ،ریزرفونه،دخلکو کلتور پیژندنه او دترانزیت دمسایلو مطالعه

  د پانګونې زیاتیدل، •
  د نویو شغلونو اودندو ایجاد او اقتصادی وده او د خلګو د هوساینی رامنځته کول، •
  ،کلتوری تبادله او د زده کړو او تجاربو شریکول او د نوی تکنالوژي لیږد •
  د یو شمیر لګښونو کمول یا بیخی له منځه وړل، •
  د مثبتی سیالی ایجاد، •

  دوه ستونزی هم لري: -باید هېره نشی چې اقتصادی سازمانو کې غړیتوب یو 
  یو بل سره د ګټو تضاد، تناقض او د غوښتنو تعارض، •
قدرت د ضعف له امله فعایتونو کې عدم تعادل رامنځته کیدل، چې دا بیا نسبتاً ضعیف  د یو غړی د اقتصادی  •

  ،غړی ته ممکن ګټور نه وي
   .په دې ډول سازمانو کې د چارو پیچلتیا چی ژور تحلیل غواړي   •

  نو کوم تدابیر لازم دی؟
  د همغږو طرحو جوړول،.۱
  دلګښتونو د کمولو سنجش او موندل،.۲
  ،تعرفی آسانه کول او ګمرکی خنډونه لری کولتجاری .۳
  ،د پانګونې عادلانه طرح چې د دوی بانکونه یی په مشوره را منځته کړي.۴
  بی تردیده متقابله همکاری. .۵

نورو غړیو همدې ټکیو ته په ځیرتیا دغه سازمان جوړ کړ. له دې     (داقتصادي همکاریو سازمان)افغانستان او د ایکو
م .کال کې  ۱۹۶۴ییزې پرمختیا سازمان په    ( فعالیت کاوه.دسیمهRCDڅخه مخکې د سیمه ییزې پرمختیا سازمان )

د ترکیې، پاکستان او ایران په ګډون دترکیبي هیواد د په ستانبول ښار کې تأسیس شو. په نوموړي کنفرانس کې د  

ریواړو هیوادونو دسیمه ییزې پراختیا، سولې او ثبات په برخه کې پرسیمه ییزې همکارۍ ټتینګار کړی و. دکنفرانس 
  :په پایله کې یو پریکړه لیک صادر شوی و چې دپام وړ ټکي یې په لاندې توګه وو

  دغړو هیوادونو ترمنځ دسوداګریزو تړونونو له لارې د ازادې راکړې ورکړې اسانتیا وو ته لاره برابرول. .۱
  دغړو هیوادونو ترمنځ دهمکارۍ په موخه دسوداګرۍ خونو رامنځته کول. .۲
  په سیمه ییزه کچه دهوایي چلند پراختیا.. ۳
  دبیړۍ چلولو دچارو پراختیا. .۴
  دتوریزم)سیاحت( پراختیا. .۵
  دګډو اقتصادي او صنعتي طرحو چمتو کول. .۶
 
 
 

 
 
 
 
 
 
 

دسیمه 
ییزې 

  :شپږ اصلي څانګې او اووه فرعي کمیټې درلودې (RCD)پراختیا سازمان 
  . ۶دقایم مقام شورا،    . ۵   فني کمیټې،.  ۴   دهمغږۍ کمیټه،  .۳    دپالیسۍ جوړونې شورا،  .۲دوزیرانو شورا،    .۱

  سکرتریت.
   فرعي کمیټي:

دفني همکاریو او اداري    .۴   دکرنیزو چارو کمیټه،  .۳   دنفتي او صنعتي چارو کمیټه،  . ۲دسوداګرۍ چارو کمیټه،    .۱
  دلیږد رالیږد کمیټه. .۷  دکلتوري چارو کمیټه، .۶  دتوریزم او اطلاعاتو کمیټه،  .۵  علومو کمیټه،

( دکړنو په اړه باید وویل شي، څرنګه چې غړو هیوادونو د څو اړخیزه توافقاتو پر اساس ژمنه کړې وه،  RCDد)
په    برعکس ډیره کمه شوه چې په نتیجه کې ،څرنګه چې لازمه وه د سوداګریزې راکړې ورکړې کچه لوړه نه شوه

دغو چاروکې یوازې په سوداګریزو اړیکو پورې محدوده پاتې شوه. نوموړي سازمان دصنعتي او کرنیزو پروژو 
( په  RCDدپلي کولو په مقایسه، په سیاسي، فرهنګي، روغتیایې او علمي برخو کې ډېرې لاسته راوړنې درلودې. )

ش .کال کې ړنګ شو، خو د پاکستان، ایران او ترکیي ترمنځ همکاري په خپل حال پاتي شوه، چې دځانګړو  ۱۳۵۹
هـ  ۱۳۶۳وروسته، په   ( تر ړنګیدوRCDسیاسي او اقتصادي دلایلو له مخې دغه همکاري نوره هم پراخه شوه. د )
( تأسیس شو. دغه نوي شوي سازمان ECOش .کال د ترکیې، پاکستان او ایران له خوا د اقتصادي همکاریو سازمان )

دپخوانی سازمان زیاتره اهداف او تشکیل وساته. په لومړي وخت کې په ایکوسازمان کې دغړو ترمنځ اړیکې او 
هـ ش. کال کې دغه اړیکې د یوه پروتو  ۱۳۷۶مناسبات د بهرنیو چارو دمرستیالانو په سطحه وې، خو بیا وروسته په  

م. کال  ۱۹۹۲و وزیرانو کچې ته ارتقاء وکړه. دایکو سازمان لومړنۍ سرمشریزه غونډه په  کول له مخې دبهرنیو چار
په تهران کې و شوه. نوموړي غونډه دپام وړ ارزښت څخه برخمنه وه، دا په دې مانا چې دمرکزي آسیا یو شمیر  

  هیوادونه هم، له دې سازمان سره یو ځای او متحد شول.
  دتهران دغونډې مهمې پریکړې:

  دایکو سازمان پراختیا او پیاوړتیا.. ۱
  داذربایجان، ترکمنستان، تاجکستان، ازبکستان او قرغیزستان غړیتوب.. ۲
  دجمو کشمیر خلکو له حقونو څخه دفاع.. ۳
  دافغانستان دشخړې سیاسي حل لاره.. ۴
  دغړو ترمنځ دسوداګرۍ په برخه کې اسانتیاوې برابرول.. ۵
  دکرنې،انرژۍ او دترانسپورټ پراختیا.. ۶

م. کال کې د لسو غړو هیوادونو په ګډون دترکیې په مرکز استانبول دایره شوه. ۱۹۹۳دویمه سرمشریزه غونډه په  
دسوداګرۍ، انرژۍ، کرنې، توریزم او چاپیريال ساتنې پراختیا او همدارنګه دغړو هیوادونو له خوا د اسلامي بانک 

ضوعات وو. درېیمه دتأسیس څخه ملاتړ او له نورو سازمانونو سره نږدې اړیکې؛ ددغې غونډې د بحث ډیر مهم مو 
  غونډه په اسلام اباد کې دایره شوه چې ددې غونډې پایله په لاندې ټکو منحصر وه:

   په ترکیه کې دتجارت او پراختیا بانک پرانیستل. ۱
  دایکو بیمې شرکت جوړول .۲
  ،دتجارتي ترانزیت تړون لاسلیکول .۳
   ،دایکو د فرهنګي څانګې جوړول .۴
  دایکو دعلمي څانګې جوړول  .۵
  ،( سازمانونو د موافقتنامه لاسلیکولUNCDP( او مخدره توکودمخنیوي )UNDPدملګرو ملتونو د پراختیا ) .۶
  .دسازمان دغړو هیوادونو ترمنځ د ویزې په ورکړه کې د اسانتیا رامنځته کول .۷

م .کال کې دقزاقستان په  ۱۹۹۸م. کال کې په ترکمنستان کې دایره شوې وه. پنځمه غونډه په  ۱۹۹۶څلورمه غونډه په  
م کال  ۲۰۰۰الماتا کې جوړه شوه چې دایکو سازمان دښوونیزې مؤسسې منشور په کې لاسلیک شو. شپږمه غونډه په  

کې په تهران کې دایره شوه. چې غړو هیوادونو یو ځل په خپلو کې پر اقتصادي، علمي، کلتوري او سیاسي همکاریو 
م کال کې د اذربایجان په پلازمینه باکو کې جوړه شوه. په دې غونډه کې هم غړو  ۲۰۰۶ټینګار وکړ. اوومه غونډه په  

   هیوادونو پو ځل بیا په بیلا بیلو برخو کې پرهمکاریو ټینګار وکړ.
سازمان ستر هدف دغړیو هیوادونو ترمنځ ګډه اقتصادي همکاري ده ترڅو وکولای ددې     :دایکو دسازمان اهداف

شي داقتصادي همکاریو او کډ وهلو ځلو له لاري خپلي اقتصادي ستونزې کمي کړي او یا له یې په کلي توګه له منځه  
ونو به مشرتابه یوسي. دایکو سازمان غونډې هر کال په نوبتي ډول په هر غړي هیواد کې جوړیږې د غړیو هیواد

تخنیکې  او  دمالي  په چوکاټ کې  امکاناتو  دخپلو  هیواد  په غونډه کې ونډی سره سم هر غړي  او  کې کډون کوي 
همکاریو اوهمدارنګه دخپل هیواد اقتصادی ستونزو او پریکړه لیکونو په اړه عمومي غونډي ته رپورت ورکوي او  

د همکاریو پراختیا او پرمختیا په موخه دلارو چارو دموندلو   په پاي کې د ورکړل شوي رپورت له مخې له یو بل سره 
په اړه لازم تصمیمونه نیول کېږي. دا چې ددې سازمان غړي هیوادونه دکلتوري، اقتصادي، اجتماعي، طبیعي او  

لکه: معدني منابعو لکه: )تیل، ګاز، مسو، اوسپني، د ډبرو سکرو، یورانیمو، مالکي، قیمتي ډبري( کرنیزو تولیداتو،  
)غنم، وربشي، جورا، ګني، مالوچ، میوو او سبو( له مخې ګډ خصوصیات او مشخصات لري په وروستي غونډه کې  
دي پایلي ته ورسیدل چې غړي هیوادونه په بشپړه هماهنګې سره په مشترک ډول کولای شي له یو بل سره خپلي  

دخپلو    مختلو هیوادونو سره د رقابت په خاطردوی دنړۍ نورو پر.  اقتصادي مرستې لازیاتي ګټوري او اغیزمني کړي
او  ،ګډو خصوصیاتو اتحادیو  المنافعو  له مخي خپل سازمان کې دمشترک  منابعو  اوزراعتي  دطبیعي  او  مشخصاتو 

   کوپراتیفونو په جوړولو لاس پوري کړ.
  

باید وویل شي چې دایکو سازمان غونډې هر کال په نو بتي ډول په هر غړي هیواد     :دایکو سازمان کلنۍ غونډې
کې دایریږي. دغړو هیوادونو په سرمشریزو غونډو کې ګډون کوي او په غونډه کې دله ونډې سره سم هر غړي  

دي ستونزو او پریکړ  هیواد دخپلو امکاناتو په چوکاټ کې دمالي او تخنیکې همکاریو او همدارنګه دخپل هیواد داقتصا
لیکونو په اړه خپل عمومي غونډې ته رپوټ ورکوي او په پاي کې د ورکړل شوي رپوټ له مخې یو بل سره د 

   همکاریو د پراختیا په موخه د لارو چارو دموندلو په اړه لازم تصمیمونه نیول کېږي.
   م( کال کې ددغه سازمان بشپړغړیتوب ترلاسه کړ.۲۰۰۲افغانستان په )
  :مهم ارګانونه

فني  .  ۴  د پلان او پالیسۍ جوړونې شورا.  ۳   قایم مقامه شورا . ۲دوزیرانو شورا )دسازمان ترټولو عالي ارګان(  .۱
  سکرتریت.  .۵کومېټې)تجارتي، صنعتي، تخنیکي، دترانسپورتي، اړیکو، کرنې، علمي، فرهنګي او دانرژۍ کمیټې(  

پاکستان د  سږنۍ شپاړسمه نوبتی دوره یی غونډه یې دسیمی ستونزمنو شرایطو کې دایره شوه، د فلسطین ستونزه، د  
اقتصاد سقوط او ناامنی، د اذر بایجان داخلی ستونزې، سیمه کې د مهاجرتونو زیاتېدل او داسې نور خنډونه چی د 
دوی پر اقتصاد یی منفی اثر کړی دی. داسې اټکل کیږی چې روانه غونډه به چې د ازبکستان پلازمینه تاشکند کې 

دکوربه هیواد ولسمشر شوکت میرضیایف میلمنو ته هرکلی ویلی جوړه شوی، استازی او مشران دغه ښارته رسیدلی،  
دوی د نومبر په اتمه یی یوبل سره ستړی مشی او مقدماتی کتنې هم کړي دي.  او یادګاری عکسونه یې اخیستی دي.

  .به شي  دوی د لا زیات نږدې کیدو لامل  د  دا د دې سازمان شپاړسمه غونډه ده چې

